ԱՄՓՈՓԱԹԵՐԹ

«Ազատ տնտեսական գոտու կազմակերպչի ընտրության, հաշվետվություն ներկայացնելու, շահագործողի սկզբնական և հերթական հայտարարագրերի ներկայացման, ազատ տնտեսական գոտու շահագործողների ռեեստրում ներառվելու, վկայականի տրամադրման գործողության ժամկետի երկարաձգման և դադարեցման, հանձնաժողովի ձեվավորման և գործունեության, ազատ տնտեսական գոտում պարզեցված (մեկ պատուհանի) սկզբունքով պետության կողմից ծառայությունների մատուցման կարգերը հաստատելու, ՀՀ կառավարության 2011 թվականի հոկտեմբերի 13-ի N 1521-ն և 2012 թվականի մարտի 15-ի N 292-ն որոշումները ուժը կորցրած ճանաչելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	1.
	ՀՀ ֆինանսների նախարարություն
2019-01-16, 01/27-2/392-19
	1. Նորմատիվ իրավական ակտերի մասին օրենքի 12-րդ հոդվածի համաձայն՝  նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:

         Ելնելով վերոգրյալից և հաշվի առնելով այն հանգամանքը, որ Նախագծի 4-րդ կետով նախատեսվում է ուժը կորցրած ճանաչել ՀՀ կառավարության 2011 թվականի հոկտեմբերի 13-ի թիվ 1521-Ն և ՀՀ կառավարության 2012 թվականի մարտի 15-ի թիվ 292-Ն որոշումները՝ հայտնում ենք, որ Նախագծի վերնագիրն անհրաժեշտ է համապատասխանեցնել վերջինիս բովանդակությանը:

2. ՀՀ կառավարության 2012 թվականի մարտի 15-ի թիվ 292-Ն որոշման 2-րդ հավելվածով հաստատված կարգի 9-րդ կետի համաձայն՝ հաշվետվությունը չընդունելու հիմք է սույն կարգի 8-րդ կետի պահանջին համապատասխան չներկայացնելը և (կամ) սույն կարգի 3-րդ կետով նշված ձևի խախտմամբ ներկայացնելը:

    Ի տարբերություն վերոնշյալ գործող կարգավորմանը՝ Նախագծի 2-րդ հավելվածով հաստատվող կարգի (այսուհետ՝ Կարգ) 8-րդ կետի համաձայն՝ հաշվետվությունը չընդունելու հիմք է սույն կարգի 3-րդ և 7-րդ կետերի խախտմամբ հաշվետվություն ներկայացնելը, այսինքն՝ ի տարբերություն գործող կարգավորումների հաշվետվությունը չընդունելու հիմք կարող է հանդիսանալ նաև հաշվետվությունների ուշացման կամ ոչ հավաստի տվյալների ներկայացման դեպքում, ինչպես նաև Կարգի 3-րդ կետում նշված տեղեկություններից որևէ մեկի չներկայացման դեպքերում: 

   Մինչդեռ՝ վերոնշյալի կապակցությամբ գտնում ենք, որ հաշվետվությունը ընդհանրապես չընդունելը ոչ հավաստի տվյալների ներկայացման հիմքով հիմնավորված չէ, քանի որ հաշվետվությամբ ներկայացված տվյալների հավաստիությունը ճշտելու համար նախ անհրաժեշտ է այն ընդունել, բացի այդ, գտնում ենք, որ լրացուցիչ հիմնավորման կարիք ունի նաև հաշվետվությունների ուշացման կամ Կարգի 3-րդ կետով սահմանված տեղեկությունների խախտմամբ հաշվետվությունը ներկայացնելու դեպքում հաշվետվությունը չընդունելը: 

       Բացի այդ, առաջարկում ենք Կարգում նախատեսել դրույթ, ըստ որի կսահմանվի ցանկացած հիմքով հաշվետվությունը չընդունելու դեպքում Կազմակերպչին տեղեկացնելու (հետադարձ կապի) լիազոր մարմնի պարտականությունը: 

 3. Նախագծով հաստատվող 3-րդ հավելվածի 4-րդ գլխում առաջարկում ենք լրացնել նաև շահագործողի՝ սեփական նախաձեռնությամբ ռեեստրում ներառվելու վկայականի գործողության դադարեցման ընթացակարգ:

 4. Ազատ տնտեսական գոտիների մասին օրենքի (այսուհետ՝ Օրենք) 4-րդ հոդվածի 1-ին մասի 6-րդ կետի համաձայն՝ ազատ տնտեսական գոտիների հարցերով միջգերատեսչական խորհրդակցական միավորի՝ հանձնաժողովի,  լիազորությունների շրջանակը և կազմը սահմանվում են սույն օրենքով, իսկ ձևավորման և գործունեության կարգը` Կառավարության կողմից: 

 
Օրենքի 9-րդ հոդվածի 1-ին մասի համաձայն՝ հանձնաժողովի կազմում ընդգրկվում են լիազոր մարմնի ղեկավարը, լիազոր մարմնի ղեկավարի որոշմամբ՝ լիազոր մարմնի ներկայացուցիչները, արդարադատության բնագավառում Կառավարության քաղաքականությունը մշակող պետական կառավարման մարմնի, ֆինանսների բնագավառում Կառավարության քաղաքականությունը մշակող պետական կառավարման մարմնի, հարկային և մաքսային մարմնի և այլ պետական մարմինների, ինչպես նաև ոչ առևտրային կազմակերպությունների ներկայացուցիչները։ 

    Օրենքի վերոնշյալ կարգավորումներից ելնելով՝ գտնում ենք, Նախագծով հաստատվող  5-րդ հավելվածը անհրաժեշտ է առավել մանրամասն կարգավորել, սահմանելով Հանձնաժողովի անդամների ընտրության կարգը, Հանձնաժողովում որոշումների ընդունման կարգը, որոշումները ընդունված համարվելու համար անհրաժեշտ ձայների համամասնությունը, Հանձնաժողովի նիստերի հրավիրման կարգը և այլն:       

 5. Միաժամանակ Ձեր ուշադրությունն ենք հրավիրում այն հարցին, որ ՀՀ կառավարության 2012 թվականի մարտի 15-ի թիվ 292-Ն որոշումը ուժը կորցրած ճանաչելով ուժը կորցրած է ճանաչվում նաև վերջինիս 3-րդ հավելվածով սահմանված՝ ազատ տնտեսական գոտու սահմանագծին ներկայացվող տեխնիկական պահանջները սահմանելու մասին կարգը, իսկ Նախագծով վերոնշյալ հարցի վերաբերյալ նոր կարգ չի սահմանվում:

	Ընդունվել է:
	Կատարվել են համապատասխան փոփոխություններ:
Հայտնում ենք, որ «Ազատ տնտեսական գոտիների» մասին ՀՀ օրենքի 5-րդ հոդվածով սահմանված է, որ սահմանագծին ներկայացվող պահանջները սահմանվում են` կախված տվյալ ազատ տնտեսական գոտու գործառնական տեսակից և դրանում իրականացվող գործունեության առանձնահատկություններից՝ նույն օրենքի 6-րդ հոդվածին համապատասխան:

	2.
	ՀՀ ԿԱ պետական եկամուտների կոմիտե
2019-01-17, 06/3-2/2440-19
	1. Նախագծում առկա են երկու 3-րդ հավելվածներ, ուստի առաջարկում ենք հավելվածների համարակալումը շարադրել ըստ հերթականության: Միաժամանակ, առաջարկում ենք վերանայել նախագծի հավելվածների առանձին մասերի համարակալումը՝ հաշվի առնելով, որ կարգում համարակալումը պետք է շարունակվի ըստ հերթականության՝ անկախ նոր բաժին շարադրելուց՝ հիմք ընդունելով «Նորմատիվ իրավական ակտերի մասին» ՀՀ օրենքի 14-րդ հոդվածը:

2. Առաջարկում ենք Նախագծի 4-րդ հավելվածի 1-ին կետում «ընդունման» բառը փոխարինել «գրանցման» բառով:

3. Առաջարկում ենք Նախագծի 5-րդ հավելվածում սահմանել նաև ազատ տնտեսական գոտիների հարցերով միջգերատեսչական հանձնաժողովի կազմը` ըստ գերատեսչությունների: 


	Ընդունվել է մասնակի:
	Կատարվել են համապատասխան փոփոխություններ:

«Ազատ տնտեսական գոտիների» մասին ՀՀ օրենքով սահմանված է, որ հանձնաժողովը` ազատ տնտեսական գոտիների հարցերով միջգերատեսչական խորհրդակցական միավոր է, որի լիազորությունների շրջանակը և կազմը սահմանվում են «Ազատ տնտեսական գոտիների» մասին ՀՀ օրենքով, իսկ ձևավորման և գործունեության կարգը` Կառավարության կողմից: 2011 թվականի դեկտեմբերի 23-ին ՀՀ վարչապետի N 1247 - Ա որոշմամբ ստեղծված է միջգերատեսչական հանձնաժողով` ըստ գերատեսչությունների: 


	3.
	ՀՀ արդարադատության նախարարություն
2019-02-14, 02/14/2919-19
	1.Նախագծի 3-րդ կետում նշված է, որ Հայաստանի Հանրապետության տնտեսական զարգացման և ներդրումների նախարարը սույն որոշումն ուժի մեջ մտնելուց հետո եռամսյա ժամկետում հաստատելու է ազատ տնտեսական գոտու շահագործողների ռեեստրում ներառվելու վկայականի ձևը: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի պահանջները, որոնց համաձայն վկայականի ձևը չի կարող ընդունվել նորմատիվ իրավական ակտով: Այդ առումով առաջարկում ենք նշված վկայականի ձևը հաստատել սույն որոշմամբ:
2.Նախագծի 4-րդ կետում անհրաժեշտ է նշել ՀՀ կառավարության 2011 թվականի հոկտեմբերի 13-ի N 1521-Ն և ՀՀ կառավարության 2012 թվականի մարտի 15-ի N 292-Ն որոշումների լրիվ անվանումները՝ համաձայն ,,Նորմատիվ իրավական ակտերի մասին,, ՀՀ օրենքի 17-րդ հոդվածի 8-րդ մասի պահանջների:

3.Նախագծի 1-ին հավելվածի.

1/ 1-ին կետում ,,սահմանվում է,, բառերն անհրաժեշտ է փոխարինել «կարգավորվում են» բառերով, իսկ «կարգը» բառը փոխարինել «կարգի հետ կապված հարաբերությունները» բառերով` նկատի ունենալով ,,Նորմատիվ իրավական ակտերի մասին,, ՀՀ օրենքի պահանջները: Նույն դիտողությունը վերաբերում է նաև 3-րդ և 5-րդ հավելվածներին:

2/ 5-րդ կետում ,,ընդունելուց,, բառն անհրաժեշտ է փոխարինել ,,ուժի մեջ մտնելուց,, բառերով՝ համաձայն ,,Նորմատիվ իրավական ակտերի մասին,, ՀՀ օրենքի 23-րդ հոդվածի պահանջների:

3/ 7-րդ կետի 1-ին և 3-րդ ենթակետերում ,,կառավարության,, բառն անհրաժեշտ է փոխարինել ,,վարչապետի,, բառով՝ նկատի ունենալով ,,Կառավարության կառուցվածքի և գործունեության մասին,, ՀՀ օրենքի 20-րդ հոդվածի պահանջները:
4.Նախագծի 2-րդ հավելվածում.

1/վերնագրի ,,հաշվետվության,, բառն անհրաժեշտ է փոխարինել ,,հաշվետվությունների,, բառով՝ նկատի ունենալով նախագծի 1-ին կետի 2-րդ ենթակետը:

2/ 1-ին կետում ,,սահմանվում են,, բառերն անհրաժեշտ է փոխարինել «կարգավորվում են» բառերով, իսկ «կարգն ու ժամկետները» բառերը փոխարինել «կարգի ու ժամկետների հետ կապված հարաբերությունները» բառերով` նկատի ունենալով ,,Նորմատիվ իրավական ակտերի մասին,, ՀՀ օրենքի պահանջները:

5.Նախագծի 3-րդ հավելվածում.

1/անհրաժեշտ է վերանայել 7.1-րդ,7.2-րդ,7.3-րդ, 7.4-րդ և 8-րդ կետերի և ենթակետերի համարակալումը՝ նկատի ունենալով ,,Նորմատիվ իրավական ակտերի մասին,, ՀՀ օրենքի 14-րդ հոդվածի պահանջները:

2/ 11-րդ կետից անհրաժեշտ է հանել ,,Վկայականի ձևը սահմանվում է լիազոր մարմնի ղեկավարի որոշմամբ:,, նախադասությունը, քանի որ նման դրույթ արդեն իսկ նախատեսված է նախագծի 3-րդ կետում:

3/ Ձև 1-ի վերևի աջ անկյունում նշված ,,Հավելված N 3 ՀՀ կառավարության 2019 թվականի  -ի N –Ն որոշման,, բառերն անհրաժեշտ է հանել: Նույն դիտողությունը վերաբերում է նաև Ձև 2-ին:

4/Ձև 1-ի 1-ին կետում ,,հասցե,, բառն անհրաժեշտ է փոխարինել ,,գտնվելու վայրը,, բառերով՝ համաձայն ՀՀ քաղաքացիական օրենսգրքի 55-րդ հոդվածի պահանջների:

5/ Ձև 2-ի  և Ձև 3-ի վերնագրերից անհրաժեշտ է հանել ,,ներդրումային,, բառը՝ նկատի ունենալով 3-րդ հավելվածի 6-րդ կետի 2-րդ ենթակետի և 15-րդ կետի պահանջները: Միաժամանակ վերոնշյալ Ձևերում ,,Իրավաբանական հասցե,, բառերը անհրաժեշտ է փոխարինել ,,Գտնվելու վայրը,, բառերով՝ համաձայն ՀՀ քաղաքացիական օրենսգրքի 55-րդ հոդվածի պահանջների:

6. Նախագծի 4-րդ հավելվածի.

1/ 1-ին կետում ,,սահմանվում են,, բառերն անհրաժեշտ է փոխարինել «կարգավորվում են» բառերով` նկատի ունենալով ,,Նորմատիվ իրավական ակտերի մասին,, ՀՀ օրենքի պահանջները:

2/ 9-րդ կետի 1-ին ենթակետում նշված է, որ դիմումի ձևը հաստատում է լիազոր մարմինը: Այդ առումով անհրաժեշտ է նկատի ունենալ ՀՀ Սահմանադրության 6-րդ հոդվածի պահանջները, որոնց համաձայն դիմումի ձևը չի կարող ընդունվել նորմատիվ իրավական ակտով: Այդ առումով առաջարկում ենք դիմումի ձևը սահմանել սույն որոշմամբ:

3/ 9-րդ կետի 5-րդ ենթակետում անհրաժեշտ է հղում կատարել այն համապատասխան իրավական ակտին, որում սահմանված ժամկետում միասնական ընդունարանի աշխատողը կազմակերպում է պետական ծառայության մատուցման արդյունքների ստացումը և դրանց փոխանցումը դիմումատուին: Հիշյալ դիտողությունը բխում է ,,Նորմատիվ իրավական ակտերի մասին,, ՀՀ օրենքի 17-րդ հոդվածի պահանջներից:

4/ 10-րդ կետում անհրաժեշտ է հղում կատարել այն համապատասխան իրավական ակտին, որով սահմանված կարգով նախատեսվում է փաստաթղթերի ընդունման և հանձնման ընթացակարգերը: Հիշյալ դիտողությունը բխում է ,,Նորմատիվ իրավական ակտերի մասին,, ՀՀ օրենքի 17-րդ հոդվածի պահանջներից:

7. Միաժամանակ հայտնում ենք, որ նախագծում առկա են ,,Ազատ տնտեսական գոտիների մասին,, ՀՀ օրենքի դրույթների անհարկի կրկնություններ, ինչը չի համապատասխանում ,,Նորմատիվ իրավական ակտերի մասին,, ՀՀ օրենքի 17-րդ հոդվածի 2-րդ մասի պահանջներին: Այդ առումով անհրաժեշտ է լրամշակել նախագիծը՝ հղումներ անելով օրենքի համապատասխան հոդվածներին: Նշված մոտեցումը հնարավորություն կտա հստակ տարբերակել օրենքի դրույթները և ՀՀ կառավարության որոշման դրույթները:
	Չի ընդունվել:
Ընդունվել է:

Ընդունվել է:
Ընդունվել է:

Ընդունվել է:
Ընդունվել է:
Չի ընդունվել:

Ընդունվել է ի գիտություն:
	«Ազատ տնտեսական գոտիների» մասին ՀՀ օրենքի 7-րդ հոդվածի 5-րդ մասի համաձայն` շահագործողների ռեեստրում ներառված շահագործողներն ստանում են վկայական, որի ձևը սահմանում է լիազոր մարմինը: Այսինքն ՀՀ Սահմանադրության 6-րդ հոդվածի պահանջներն արդեն իսկ պահպանված են:
Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Կատարվել են համապատասխան փոփոխություններ:

Նպատակահարմար չենք գտնում հղում կատարել կոնկրետ նորմատիվ իրավական ակտի` հաշվի առնելով այն հանգամանքը, որ դիմումատուների հարցադրումները կարող են լինել տարաբնույթ և կարգավորվել մի քանի նորմատիվ իրավական ակտերով:
Հաշվի առնելով, որ սույն կարգից օգտվելու են նաև օտարերկրյա ներդրողները, «Ազատ տնտեսական գոտիների մասին» ՀՀ օրենքի որոշակի դրույթների կրկնությունը սույն կարգում բխում է օտարերկրյա ներդրողի համար առավել պարզ և հստակ ընթացակարգի նկարագրության համար:

